A LINGUA GALEGA, HISTORIA E ACTUALIDADE. ACTAS DO I CONGRESO INTERNACIONAL:
CONSELLO DA CULTURA GALEGA, INSTITUTO DA LINGUA GALEGA, 2004: 13-8

ACTO DE CLAUSURA

CONSTANTINO GARCIA GONZALEZ

Sr. Director Honorario do Instituto da Lingua Galega

Excmos. e Ilmos. Sres., queridos compafieiros:

Para min ¢ un motivo de gozo participar na clausura deste congreso que celebra os
25 anos de fundacion do ILG, empresa na que empeifiei os meus esforzos pouco tempo
despois de ter chegado como catedratico a esta Universidade. Non foi unha tarefa doada
botala a andar en tempos anteriores & restauracién da democracia nin mantela activa
durante aqueles tempos e os posteriores. Polo que eu podo xulgar creo que os resultados
non foron ruins.

Desde a mifla chegada a Santiago moito cambiaron as cousas; unhas por razons as
que eu fun alleo: a situacion social do galego, daquela a hoxe, mudou unha enormidade;
antes do 68 o galego malamente resoaba nos corredores da Universidade e case fora de-
les; era case inconcibible que puidese se-la lingua dunha Xunta de Facultade, nin seque-
ra dunha asemblea de alumnos ou dunha discusion dun cineclub; era mesmo rara nas
tendas da cidade. Era en cambio a lingua tinica dos galegos das zonas non urbanas.

Noutras cousas a situacion cambiou tamén e creo que desde o ILG temos certo pro-
tagonismo no cambio. Desde a fundacion do ILG, por primeira vez na historia da lin-
giiistica galega, a lingua do pais era obxecto de estudio desde a Universidade de Santiago;
habia certamente algiin estudio académico sobre o galego antes do 71, pero eran maio-
ritariamente obra de estranxeiros e, as veces, escritos en aleman. Desde o 67 eu mesmo
e outros colegas da Facultade impulsamo-la redaccion de teses e tesifias tanto de reco-
lleita como de interpretacion do galego. Impulsamos ou axudamos a impulsar outras
empresas mais ambiciosas ca do simple traballo de graduacion, como ¢ a revista Verba
ou o Atlas Lingiiistico Galego.

E prestamos atencion tamén s aspectos didacticos da lingua; antes do 79 case as
Unicas ferramentas que habia para a aprendizaxe practica do galego eran os manuais do

CONSTANTINO GARCIA ET ALII

ILG. Xa se dixo aqui que o feito de que o galego ingresase definitivamente nas biblio-
grafias de romanistica non se debe exclusivamente 6 traballo do ILG, porque afortuna-
damente xa son moitos os que sen seren do ILG tefien o galego como obxecto das stas
investigacions; pero seria inxusto con nds se minimizase o labor feito desde o ILG para
que o galego deixase de se-la irma pobre nos estudios filoloxicos.

Estou feliz de que todo isto sucedese sendo eu fundador e director do ILG e axudado
por tan bos colaboradores e compaiieiros.

Moitas gracias

ANTON SANTAMARINA FERNANDEZ

Sr. Director do Instituto da Lingua Galega, que fala en nome no Comité Cientifico e do
Comité Organizador do Congreso

Mgfco. e Excmo. Sr. Rector da Universidade de Santiago de Compostela, Exmo. Sr.
Conselleiro de Educacion e Ordenacion Universitaria da Xunta de Galicia, Ilmo. Sr. De-
cano da Facultade de Filoloxia, Sr. Director Honorario do ILG, sefioras € sefiores.

Chegou o momento de pofiermos punto final a esta intensa e esgotadora semana e
intentarmos facer un pequeno balance, tanto dos logros conseguidos como das nece-
sidades evidenciadas.

A marxe do discutido e do presentado no Congreso, 4 vista da Guia Bibliogrdfica de
Lingiiistica Galega elaborada por un equipo do Instituto e distribuida a toédolos congre-
sistas como agasallo, quen revise as datas de publicacion dos mais de 2.500 traballos
incluidos nesa obra podera observar que os publicados despois do ano 71 son a inmensa
maioria, o que evidencia un considerable progreso na investigacion sobre o galego nun
breve espacio de tempo.

Cando no seu dia vexan a luz en forma de actas as case 200 comunicacions presenta-
das, as nove conferencias plenarias e os relatorios das catro mesas redondas agrandarase
notablemente a cifra destes traballos citados.

Como organizadores do congreso non foi posible estarmos en todas e cada unha das
comunicacions, pero polo que apreciamos naquelas &s que asistimos, polos informes re-
cibidos dos Presidentes das sesions e polos comentarios de moitos congresistas pode-
mos afirmar que o nivel cientifico e xeral foi moi notable.

A vista da bibliografia mencionada e do aqui presentado apréciase que hai campos
da lingiiistica que convifia privilexiar no futuro, como € o caso da Sociolingiiistica e en
especial o da variacion social do idioma.

Por outra parte evidénciase a necesidade de emprender estudios lingiiisticos, etno-
graficos e histdricos referidos & fronteira de Galicia con Portugal, que de levarense a
cabo sen dubida van contribuir a un maior cofiecemento das nosas raices comuns e posi-
blemente van evidenciar que as fronteiras mentais fabricadas desde as esferas politicas



na vida real foron pouco eficaces. A necesidade destas investigacions transfronteirizas
séntese tanto polos investigadores de aquén como de alén Miflo.

O feito de que se inscribisen case 700 congresistas da unha idea das expectativas que
xerou no seu dia o noso chamamento do pasado febreiro; que moitos dos relatorios fo-
sen presentados por investigadores que traballan en centros do resto do Estado espafiol e
do estranxeiro evidencia o interese que esperta a nosa lingua e a sta situacion tanto
dentro como fora das suas fronteiras.

Felicitdmonos de que a asistencia a todolos actos fose masiva, a pesar de que a xorna-
da era de case doce horas diarias, co Uinico breve descanso das duas horas do xantar, sen
termos en conta tampouco as actividades ludicas e culturais de despois da cea. Iso mani-
festa que o principal obxectivo dos congresistas era académico e non administrativo.

Chamounos asi mesmo a atencion, e agora tefio que rectifica-la mifia redaccion de
hai un pouco, a grande normalidade coa que se desenvolveron tédalas sesions —nisto
non rectifico— pois parece claro que triunfou a razon fronte a visceralidade 4 que estaba-
mos afeitos.

Como organizadores temos que deixar claro que neste congreso participou ben como
asistente ben como relator, toda persoa que tifia algo que dicir xa que se admitiron to-
dolos relatorios e todalas solicitudes de inscricion. Polo que puidemos apreciar, o res-
pecto de todalas opinidons manifestadas foi absoluto, gustarianos que este espirito de co-
laboracion e respecto se mantivese no futuro, calquera que sexa o organizador de encon-
tros semellantes. E rogo que llelo transmitan a eses sefiores que vifieron antes rebentar
esta sesion de clausura.

Non como conclusion que afecta 0s logros cientificos deste Congreso, pero a vista
do manifestado en multiples comunicacions das seccions de Sociolingiiistica, Planifica-
cion Lingiiistica e na mesa redonda correspondente, evidénciase unha situacion preocu-
pante sobre o porvir do galego, o cal require que a este respecto se dean pasos tan firmes
e decididos como se deron no estudio do idioma mesmo.

Antes de acabar queremos deixar constancia do noso agradecemento, a alguns outra
vez, a outros de novo agora: as autoridades que nos honran neste acto de clausura; a
todolos que participaron cos seus traballos cientificos; 6s asistentes, naturalmente; s
presidentes de sesion e en especial 6s que non forman parte do Consello Cientifico do
Instituto da Lingua Galega; 6s bolseiros, licenciados e funcionarios do Instituto polo
que xa se dixo na sesion de apertura; s medios de comunicacion, pois sen eles este acto
cientifico non teria a transcendencia social necesaria; as entidades colaboradoras, unha
vez mais: a Universidade de Santiago, a Fundacion Caixa Galicia, Comision Euro-
pea-Direccion Xeral 22, Consello da Cultura Galega e en especial 6s membros do seus
Arquivo Sonoro, Deputacion de Pontevedra, Centro Dramatico Galego da Conselleria
de Cultura, Seminario Maior de Santiago, Edicions Xerais de Galicia, Editorial Galaxia,
Edicios do Castro, Editorial Sotelo, grupo Revision de Desefio, Obradoiro de Musica
Tradicional Ultreia e Artes Graficas Litonor.

CONSTANTINO GARCIA ET ALII

Nestes 25 anos, o traballo de documentacion e investigacion do Instituto da Lingua
Galega cremos que non é desdefiable, tal e como quedou manifesto na conferencia coa
que se clausurou o programa cientifico. Este traballo seria impensable sen a colabora-
cion entusiasta dos investigadores, bolseiros e colaboradores durante este medio cuarto
de século. Seria impensable sen a axuda material de diferentes organismos, en especial
o da Conselleria de Educacion e Ordenacion Universitaria da Xunta de Galicia a través
da sua Direccion Xeral de Politica Lingiiistica. E tamén seria impensable se hai 25 anos
0 carbayon Constantino Garcia non se lle ocorrese a idea de botar 6 mar un barco no
que con tanta ilusion se enrolou tanta xente.

Gracias.

EMILIO MONTERO CARTELLE

Ilmo. Sr. Decano da Facultade de Filoloxia da Universidade de Santiago de Compostela

Mgfco. e Excmo. Sr. Rector, Exmo. Sr. Conselleiro de Educacion e Ordenacion Univer-
sitaria, Sr. Director Honorario do ILG, Sr. Director do ILG, sefioras e seflores:

Despois de cinco dias de congreso, de dez sesions plenarias, de catro mesas redon-
das e de innumerables comunicacions, supofio que todos estaran desexando que isto re-
mate. Intentarei ser moi breve.

No acto inaugural preguntabame, un tanto retoricamente, polos parametros para me-
dir a importancia dun congreso. Neste momento de clausura non ¢ que tefia unha res-
posta concreta pero si teflo un convencemento. As oportunidades académica, cientifica,
cultural e social dun congreso son factores que no futuro terei moi en conta cando me
faga ou me fagan unha pregunta como aquela. Tiven a oportunidade de comprobar a
importancia dos nimeros, l1éase relatorios, mesas redondas, comunicacions, participan-
tes, asistentes, pero sobre todo tiven a posibilidade de percibir que, por riba dos datos,
estan as persoas e as suas ilusions. Se, como ocorreu nesta ocasion, un congreso ten esa
capacidade de implicar a xente e ilusionala quere dicir que o seu desefio foi o adecuado
e o seu futuro esta garantido.

Pofier punto final é sempre un momento de reflexion, de xeito que, na mesma lifia
que apuntei no dia do acto inaugural, quixera volver a insistir en que este Congreso non
deberia ser un fito illado, por moi importante que sexa, senoén o inicio de algo. As pala-
bras do director do ILG son neste senso tranquilizadoras. Deducese delas que xa se
sacaron conclusions practicas, que xa hai campos de investigacion que manifestan un
pulo moi forte, que xa hai lifias de reflexién que empezan a dar os seus froitos. E evi-
dentemente moi significativo que no mesmo momento da sta clausura xa se perciba a
stia proxeccion de futuro, pero tamén € unha responsabilidade para todos, institucions
académicas e administrativas, que, dende os seus ambitos respectivos, deberian reco-
lle-lo reto que supdn dar resposta a tanta inquedanza, a tanta necesidade de contar con
foros nos que expoiier os resultados de moitas horas de traballo, de dedicacion e refle-



xion sobre a lingua galega. Desexo que non sexa necesario esperar outros 25 anos para
que tanta forza contida poida novamente sair & luz publica, ter un marco adecuado para
a sua difusion.

Xa como remate, un novo desexo, espero que ninguén se sinta defraudado nas stas
expectativas, que creo que non, e un ultimo recofiecemento a todos, organizadores, par-
ticipantes e colaboradores, pola dedicacion e esforzo neste congreso e, pola stia media-
cion, no enriquecemento da lingua galega.

Moitas gracias.

CELSO CURRAS FERNANDEZ

Excmo. Sr. Conselleiro de Educacion e Ordenacion Universitaria da Xunta de Galicia

Mgfco. e Excmo. Sr. Rector da Universidade de Santiago de Compostela, Ilmo. Sr. De-
cano da Facultade de Filoloxia, Sr. Director do ILG e Sr. Director Honorario do Insti-
tuto da Lingua Galega, sefioras e sefores:

Desexo expresarlle-la mifa satisfaccion por estar con vostedes na clausura deste I
Congreso Internacional, marco que serve para conmemora-lo 25 aniversario da creacion
do Instituto da Lingua Galega da Universidade de Santiago e que sen dubida servira de
acicate para a proxeccion cara 6 futuro do propio Instituto e da nosa lingua. Non deixa
de ser significativo que duas das leis que o Parlamento de Galicia aprobou por unani-
midade foran a Lei de Simbolos e a Lei de Normalizacion Lingiiistica. Mais alé das dis-
crepancias propias do pluralismo democratico, a representacion parlamentaria de todo-
los galegos amosaba asi, dun xeito rotundo e claro, a sua preocupacion unanime polos
elementos mais definitorios da nosa cultura e da nosa identidade, dos cales a lingua ten
un papel decisivo pola stia capacidade para vencellar un pobo coa sua fala.

Lembrouse neste congreso a preocupacion que na década dos 60 houbo na sociedade
galega en xeral, e na Universidade de Santiago de Compostela en particular, polo estu-
dio de Galicia. Neste tempo tivo unha importancia capital a creacion da Catedra de Lin-
gua Galega e o labor realizado dentro do Departamento de Filoloxia Romanica e do
Instituto da Lingua Galega.

Cando fago memoria dos meus anos de estudio ¢ como profesional do ensino, re-
cordo que era referencia obrigada dirixirse 6 Instituto da Lingua Galega para recadar
informacion de material basico tanto para a nosa formacién como para poder inicia-los
alumnos na nosa lingua.

Ala polo ano 71 unha das iniciativas que tivo esta institucion foi a elaboracion dun
método de ensino en galego que deu orixe 0s cofiecidos Galego I, 2 e 3 que todos usa-
bamos constantemente. Tamén se publicaron as Lecturas Galegas, un manual de apoio
para o ensino ou o Diccionario Bdsico da Lingua Galega, que seria de grande impor-
tancia para a normalizaciéon do noso idioma por se-lo primeiro diccionario feito inte-
gramente en galego.

Non é o momento para facer un relatorio in extenso pero convén lembrar que parale-
lamente a unha lexislacion reguladora dos usos do idioma cumpria o establecemento
dunha lingua estandar. O Instituto da Lingua Galega ¢ a Real Academia Galega propo-
fien, en 1982, as Normas ortogrdficas e morfoloxicas do idioma galego que acadan o
caracter de oficiais coa promulgacion da Lei de Normalizacion Lingiiistica.

No seu labor de realizacion do Atlas Lingiiistico Galego, nas publicacions filolo-
xicas desta institucion, nos traballos de normalizacion de formularios e documentos
administrativos. En resume, na sta tarefa investigadora da lingiiistica galega ¢ na con-
vocatoria dos Cursos de Lingua Galega para Estranxeiros, sempre existiu unha colabo-
racion estreita entre a Conselleria de Educacion e o Instituto da Lingua Galega da Uni-
versidade de Santiago. Colaboracion que se materializou ademais no financiamento
ordinario por parte do departamento que tefio a honra de dirixir e que nos dous ultimos
anos duplicou os seus esforzos cara a posibilita-la consecucion dos traballos de inves-
tigacion que ano tras ano realizan os compofientes deste instituto universitario.

O clausura-lo 7 Congreso Internacional A Lingua Galega: Historia e Actualidade,
quero agradece-lo labor desenvolvido 6 longo destas diias décadas e media por este Ins-
tituto e referirme, como non, 4 figura do Dr. Constantino Garcia, primeiro director do
mesmo, hoxe Director Honorario e sen lugar a dibidas alma mater dunha xeracion de
lingiiistas galegos que fixeron posible a celebracion deste Congreso.

Neste acto no que nos toca pofier fin as actividades realizadas na semana, quérolles
dicir a todos que o que tentamos e desexamos € que se coiieza Galicia e a nosa lingua en
todo o mundo e que medre o seu uso na sociedade. Isto sera posible co cofiecemento,
difusién e estudios serios e rigorosos sobre a mesma.

Neste senso constato no libro resumo do congreso a existencia de aportacions que
estan na vangarda da investigacion lingiiistica e outras que son consideracions de temas
xa estudiados e que son sometidos a revision. En todo caso, temos unha pluralidade de
asuntos que requiren atencion, estudio e naturalmente priorizacion para actuacion. Non
se fai todo nun s6 momento, precisamos dun tempo e dunha imaxinacion para encara-lo
futuro. Neste congreso en poucos dias fixéronse aportacions que agradecemos e agora o
importante sera o traballo silandeiro e cotidn 6 que vos invito a todos.

Moitas gracias 6s que fixeron posible este Congreso, e por suposto 6 Director nestes
momentos do Instituto da Lingua Galega e 6 Decano desta Facultade.

Moitas gracias a todos.

DARIO VILLANUEVA PRIETO

Mgfco. e Excmo. Sr. Rector da Universidade de Santiago de Compostela

Excmo. Sr. Conselleiro de Educacion e Ordenacion Universitaria da Xunta de Galicia,
Ilmo. Sr. Decano da Facultade de Filoloxia, Sres. Director e Director Honorario do Ins-
tituto da Lingua Galega, sefioras e sefiores:



O pasado luns tiven oportunidade, no acto de inauguracion deste Congreso, de lem-
brar diante de todos vostedes a historia de encontros e desencontros entre a Universi-
dade de Santiago de Compostela e a lingua galega, e lembraba enton o feito de que o
documento fundacional do que se parte para conmemorarmo-lo seu v Centenario que
agora vai rematar, o documento de Lope Gomez de Marzoa, esta escrito na parte que lle
corresponde a el, que ¢ en definitiva quen outorga os bens necesarios para empezar
aquela empresa, esta escrito en galego.

Hoxe non vou repetir aqueles mesmos argumentos e non vou falar tampouco desde
unha perspectiva xeral da Universidade senén que, como membro da Facultade de Filo-
loxia, como ex-alumno do Director Honorario do ILG e tamén do Director do ILG e
como compafieiro de Departamento do noso Decano, quereria falar familiarmente nun
ambito 6 que regresarei cando remate a mifia responsabilidade como Rector para seguir
facendo o que aprendin a facer nesta mesma Facultade e seguirei facendo ata que os
anos mo concedan.

O v Centenario da Universidade permitiu lembrar o que fomos 6 longo do tempo, e
vendo as cousas como fildlogo tefio a enorme satisfaccion de que cando comezabamos
aquela conmemoracion o inverno pasado, tivemos que lembrar e conmemorar os 25
anos da fundacion da seccion de Filoloxia Clasica nesta Universidade. Un momento
igualmente moi decisivo para o artellamento actual e fortalecemento da nosa Facultade.
E agora, cando xa albiscamos o final deste periodo, estou outra vez convidado a intervir
noutro Congreso no que se conmemora un feito igualmente transcendente como € o pri-
meiro cuarto de século de vida do Instituto da Lingua Galega.

Somos, pois, desde Filoloxia, en certo modo, o alfa e o omega deste periodo de 370
dias no que intentamos relembrar a Historia de Universidade cun sentido critico, porque
nesta universidade como en tddalas do mundo, incluso as que tefien mais sona, houbo
momentos bos, momentos medianos, momentos malos ¢ momentos pésimos, ¢ a actitu-
de universitaria esixe recordalos todos ¢ asumilos igualmente todos para saber que é o
que non se debe repetir e, polo contrario, para potenciar aquelo que, sen dubida, fara da
nosa Universidade o que realmente debe ser.

O longo destes meses dixemos moitas veces, e ninguén o rebateu, que a Historia de
Galicia non se pode entender sen a Historia da sua Universidade de Santiago de Com-
postela. E é moi dificil facer un mapa desta historia prescindindo daquel feito que come-
zou modestamente en setembro de 1495 ata chegar a hoxe.

Recibimos moitos testemufios do recofiecemento xeneralizado que Galicia lle ten
sua alma mater. Eu estou completamente certo de que unha das manifestacions de xene-
rosidade, de oportunidade, de traballo e de esforzo, de vision de futuro por parte da Uni-
versidade de Santiago, que meirande transcendencia tivo foi precisamente a creacion do
Instituto da Lingua Galega nun momento en que as cousas non eran moi doadas; pero,
houbo entoén a iniciativa, houbo a imaxinacion suficiente e houbo a capacidade de inte-
gracion de persoas, de esforzos, de perspectivas, ata chegar a esta evidencia de hoxe.

Pero a Universidade de Santiago de Compostela, que se ten caracterizado precisa-
mente por esa xenerosidade de cara a sociedade galega, ainda vai emprender, e o propio
ILG xa ten tomado este acordo e esta decision, vai emprender outra xeira de entrega
xenerosa a Galicia, que ¢ acubillar no seo do propio ILG, concibido como instituto in-
teruniversitario, aqueles grupos investigadores que estean en harmonia co que o ILG
representa. Iso € o que todos agardamos que se produza nos vindeiros meses, o artella-
mento dun ambicioso Instituto Interuniversitario da Lingua Galega que sera mais po-
tente, non porque o que hoxe en dia existe non o sexa xa, senoén porque pola xenerosi-
dade coa que abrira as suas portas a todos cantos se queiran incorporar 4 tarefa comun,
recuperara novos brios, novos folgos, ¢ emprendera deste xeito os segundos 25 anos da
sta historia.

Quero agradecer a Don Constantino Garcia Gonzélez hoxe nada mdis que a iniciati-
va que tivo hai cinco lustros e a teimosia con que a mantivo dende entén. Quero tamén
agradecer a Anton Santamarina que tomara, como tomou, a continuidade daquel pro-
xecto e que 6 fronte da Comisiéon Organizadora deste congreso traballara arreo desde a
stia inauguracion ata este momento de clausura. E tamén quero agradecer a presencia
aqui da maxima autoridade educativa de Galicia, o noso Conselleiro Celso Curras, que é
home vencellado polos seus estudios e as suas publicacions & Universidade de Santiago
de Compostela e vencellado tamén a esa tarefa nunca acabada da ensinanza e do estu-
dio, por acompafiarnos neste ultimo momento que esta copresidindo co Rector da Uni-
versidade.

Estou certo que el participa desde a stia alta responsabilidade no goberno galego
deste proxecto de fortalecemento do Instituto da Lingua Galega a prol, en principio, das
tres Universidades do pais; pero en definitiva, a prol dese indice definitivo da cultura
galega que ¢ a lingua.

Queda pois clausurado en nome do Exmo. Sr. Conselleiro de Educacion e Ordena-
cion Universitaria e do Rector da Universidade o 7 Congreso Internacional A Lingua
Galega: Historia e Actualidade.

Moitas gracias sefloras e sefiores.



